
Համաձայն   <<Իրավական ակտերի մասին>> Հայաստանի  Հանրապետության    օրենքի 70-րդ  հոդվածի 1-ին մասի և Հայաստանի Հանրապետության կառավարության 2002 թվականի օգոստոսի 29-ի թիվ 1394-Ն  որոշման 4-րդ կետի՝ Հայաստանի Հանրապետության կառավարությունը      ո ր ո շ ու մ  է.

1. Հայաստանի Հանրապետության կառավարության  2011 թվականի սեպտեմբերի 8-ի <<Մի շարք քաղաքացիների պարտադիր զինվորական ծառայության զորակոչից տարկետում տալու մասին>> N 1307-Ա որոշման 1-ին կետի`
1)  12-րդ և 13-րդ ենթակետերում <<մագիստրատուրա>> բառը փոխարինել <<ասպիրանտուրա>> բառով:
2) 12-րդ ենթակետերում <<2014 թվականի աշնանային>> բառերը փոխարինել <<2017 թվականի ձմեռային>> բառերով, իսկ 13-րդ ենթակետերում <<2014 թվականի աշնանային>> բառերը` <<2018 թվականի ամառային>> բառերով:
ՀՀ կրթության և գիտության  նախարար    Ա.Աշոտյան

1. Ընթացիկ իրավիճակը և խնդիրները

Մուրադ Արամի Թովմասյանը, ծնված 1989թ. սեպտեմբերի 21-ին Գեղարքունիքի մարզի Մեծ Մասրիկ գյուղում, գերազանց առաջադիմությամբ ավարտելով Շվեյցարիայի ֆեդերալ տեխնոլգիական ինստիտուտի (ETH Zurich) մագիստրատուրան` 2014թ.-ի փետրվարի 17-ին ընդունվել է նույն ինստիտուտի ասպիրանտուրա ֆիզիկա մասնագիտությամբ: Վերոնշյալ համալսարանը, լինելով աշխարհի առաջատար ուսումնական հաստատություններից մեկը, 2011 թվականին ընդգրկված է եղել <<Լույս>> հիմնադրամի կողմից ընտրված համալսարանների ցանկում: Մ. Թովմասյանը եղել է հիմնադրամի 2011 թվականի կրթաթոշակառու, ինչի հիման վրա  ՀՀ կառավարության 2011 թվականի սեպտեմբերի 8-ի N 1307-Ա որոշմամբ նրան տրվել է տարկետում մինչև 2014 թվականի աշնանային զորակոչ: Մ. Թովմասյանը մասնակցել է հանրապետական և միջազգային օլիմպիադաների և արժանացել մի շարք պարգևների, այդ թվում`  ՀՀ Նախագահի կրթական պարգևներին. 2009թ.-ին` «Լավագույն բակալավր», 2011թ.-ին` «Լավագույն մագիստրոս» անվանակարգերում: Արժանացել է նաև ԵՊՀ լավագույն ուսանող մրցանակին 2010թ.-ին: Նրա երկու գիտական աշխատանքները տպագրվել են  են  միջազգային ազդեցիկ գիտական ամսագրերում`  Physics Letters և Physical Review, որոնց արդյունքները կարող են հետագայում օգտակար լինել նոր ընդհանուր տեսությունների ձևավորմանը: 
Հայկ Սոսի Սարգսյանը (ծնվ.` 1989 թ. սեպտեմբերի 22-ին, բնակության վայրը` քաղ. Երևան, Ն. Շենգավիթ, 11-րդ փող., 37/3 շենք, բն. 28), նախատեսված ժամկետից 1 տարի շուտ ավարտելով Ցյուրիխի շվեյցարական դաշնային տեխնոլոգիական ինստիտուտի մագիստրատուրան` ընդունվել է նույն բուհի ասպիրանտուրա <<Տեսական ֆիզիկա>> մասնագիտությամբ: Նրա ուսումնառությունը տևելու է 4 տարի` մինչև 2017 թվականը: 
Հ. Սարգսյանին նույնպես ՀՀ կառավարության 2011 թվականի սեպտեմբերի 8-ի N 1307-Ա որոշմամբ տրվել է տարկետում մինչև 2014 թվականի աշնանային զորակոչ: 
Մ. Թովմասյանի և Հ. Սարգսյանի ծնողները դիմել են ՀՀ կրթության և գիտության նախարարություն` որդուն տրված տարկետման ժամկետը երկարաձգելու խնդրանքով: 

2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ Մ. Թովմասյանին և Հ. Սարգսյանին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության, իսկ ստացած գիտելիքները`  ներդնելու Հայաստանի Հանրապետությունում:
ԱՄՓՈՓԱԹԵՐԹ
<<Հայաստանի Հանրապետության կառավարության  2011 թվականի սեպտեմբերի 8-ի N 1307-Ա որոշման մեջ փոփոխություններ կատարելու մասին>>  ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Որոշման նախագծի ընդունումը նպատակահարմար չէ:
	

	ՀՀ արդարադատության նախարարություն
	Որոշման նախագիծը համապատասխանում է ՀՀ օրենսդրությանը:
	

	ՀՀ Նախագահի աշխատակազմ
	Դիտողություններ չկան:
	


